
Staansõs škooul
Staanvuõtt tåbddai nåkmen, ko perstet. Lij 
nåkam toobd, što ton leäk Miârkteei. Määŋg 
ääʹšš jie tobddu staanʼjen õhttu. Ǩeeuʹsummuš ij 
tobddu staanʼjen. Čårstummuš ij tobddu staanʼjen. 
Meeʹst juõʹǩǩkast õõlǥči smiõttâd, mäʹhtt mij 
ââʹnnep oummid, mäʹhtt mij mainstep oummid da 
mäʹhtt tuejjeep staansõs škooul. Staansõs škooul šâdd 
oummin, saaʹnin da tuâjain. Puki taaurõš ij taarbâž 
leeʹd, leâša juõʹǩǩka priimmʼmõš nåkmen ko lij, lij 
vääžnai. Meeʹst pukin lij tääiʹben seämma jiânnai 
miârktõs. Ij ni ǩii leäkku hueʹnab leʹbe pueʹrab ooumaž 
ko ton, leäʹp seämmaverddsa puk nuʹtt, što mõõn 
diõtt jeäʹp jälstõõđče, mainsteʹče da tuejjeʹče tõn 
mieʹldd. Nuʹtt, što pukin leʹčči pueʹrr leeʹd.

Juõʹǩǩkaž meeʹst lij tääiʹben jeeʹresnallšem. 
Jeeʹresnallšemvuõtt lij jõnn vueʹss jieʹllmest da tõin 
âlgg mättjed jieʹlled. Ni ǩeän ij õõlǥče kueʹđđed 
õhttu jeeʹresnallšemvuõđ diõtt. Ålggkõrr ij leäkku 
mäinn oummi nuuʹbbnallšem âânnmõʹšše, mij 
leäʹp puk oummu. Oummu jie õõlǥče tobddâd čårstum 
jeeʹresnallšemvuõđ diõtt. Oummu viârte kuõiʹmeez 
ouddkäddmõõžžeez diõtt jåʹttlõnji. Mâid jõs 
tobdstõõđškuäđčim oummid ouddkäddmõõžžitää?  

